
Il-Programm Kultura
Organizzazzjoni u implimentazzjoni ta' 
premju annwali ta' l-Unjoni Ewropea għall-Mużika Popolari Kontemporanja: Il-European Border Breakers Awards
1. Id-daħla
Il-Programm Kultura
 huwa programm multi-annwali uniku għall-miżuri Komunitarji fil-qasam tal-kultura, miftuħ għas-setturi kulturali kollha (li mhumiex awdjoviżivi) u għall-kategoriji kollha ta' operaturi kulturali.
Il-bażi tiegħu hu l-Artikolu 151 tat-Trattat tal-KE, li jistipula li l-Komunità se tikkontribwixxi għat-twarrid tal-kulturi ta' l-Istati Membri, filwaqt li tirrispetta d-diversità nazzjonali u reġjonali tagħhom u sadanittant tenfasizza l-wirt kulturali komuni.
Fir-rigward tal-faxxa 1.3 tal-programm, li titratta ma' "azzjonijiet speċjali", din is-sejħa għal proposti timmira li tagħżel entità li tkun kapaċi torganizza l-għażla tar-rebbieħa tal-premjijiet, iċ-ċerimonja tal-premjijiet u l-promozzjoni tal-European Border Breakers Awards fl-2010. Din l-entità tista' tkun responsabbli wkoll għall-premijiet sussegwenti sa l-2013, fuq bażi annwali wara l-qbil espliċitu tal-Kummissjoni Ewropea.  

2. L-għanijiet u d-deskrizzjoni
Il-mużika moderna hija parti mill-identità kulturali ta' l-Ewropa u hija kontributriċi importanti ħafna għall-ekonomija tagħna. Il-mużika popolari kontemporanja hija apprezzata minn udjenzi nazzjonali li jieħdu gost jisimgħu artisti nazzjonali u jagħtuhom appoġġ billi jixtru s-CDs tagħhom u jattendu l-kunċerti tagħhom. Minkejja dan, huwa diffiċli għat-talenti ġodda li jilħqu udjenzi lil hinn minn pajjiżhom u li jiġġeneraw bejgħ fi Stati Membri oħra. Il-premju European Border Breakers Awards għandu l-għan li jippremja artisti li jirnexxilhom jilħqu udjenza wiesgħa bl-ewwel album tagħhom lil hinn mill-pajjiż fejn l-album ġie prodott. 

Il-premju European Border Breakers Awards jitfa' lenti fuq dawn l-artisti, il-kittieba tagħhom tal-lirika u l-produtturi tagħhom u permezz ta' hekk jenfasizza li s-suċċess transkonfinali fil-qasam tal-mużika popolari kontemporanja Ewropea jista' jinkiseb, filwaqt li jagħmel aċċen għall-għana tad-diversità kulturali Ewropea.
L-entità magħżula għall-finanzjament li jaqa' taħt din is-sejħa għal proposti trid tkun kapaċi:
(A) Tiżviluppa mekkaniżmu ta' għażla għall-artisti/gruppi Ewropej fil-qasam ta' mużika kontemporanja, popolari li varaw l-ewwel album tagħhom fis-suq Ewropew u li rnexxielhom jiksbu pożizzjonijiet notevoli fil-klassifika lil hinn mill-pajjiż fejn ġie prodott l-album. Għandhom jitqiesu l-aspetti msemmija hawn taħt.
(B) Torganizza ċerimonja xierqa ta' premjazzjoni għall-għoti tal-premjijiet. Iċ-ċerimonja għandu jirnexxilha tenfasizza s-suċċess transkonfinali ta' l-artisti, tippromwovi l-mużika ta' l-artist, jirnexxilha tilħaq udjenza wiesgħa u diversifikata u trid ukoll tenfasizza d-dimensjoni Ewropea.
3. L-iskeda u l-perjodu ta' eliġibilità
L-applikazzjonijiet għall-organizzazzjoni tal-premju 2010 għandhom jaslu għand il-Kummissjoni mhux aktar tard mill-15 ta' Ottubru 2008. 

Għall-organizzazzjoni tal-premju 2010, il-mużura li għandha tiġi kofinanzjata għandha tibda mhux aktar tard mill-1 ta' Marzu 2009. Il-perjodu ta' l-eliġibilità ta' l-ispejjeż jibda mill-jum li fih jiġi ffirmat il-ftehim mill-Kummissjoni Ewropea. Il-perjodu ta' eliġibilità għan-nefqa taħt l-ebda ċirkostanza ma għandu jibda qabel id-data tas-sottomissjoni ta' l-applikazzjoni għall-għotja
. In-nefqa mġarrba qabel l-1 ta' Jannar 2009 mhijiex se titqies. L-ispejjeż għandhom ikunu eliġibbli taħt kull ftehin tal-Komunità għal massimu ta' 12-il xahar.
Il-ħsieb huwa li l-applikanti jiġu informati bir-riżultat tal-proċedura ta' l-għażla mhux aktar tard minn Marzu 2009.
Huwa ppjanat li l-benefiċjarju jirċievi ftheim li għandu jiffirma sa Marzu 2009.
4. Il-baġit disponibbli
Il-baġit allokat għal din l-azzjoni jammonta għal massimu ta' EUR 360 000 għall-ispejjeż ta' l-organizzazzjoni u l-implimentazzjoni kollha ta' kull premju annwali. Din il-kontribuzzjoni finanzjarja mill-Kummissjoni ma tistax taqbeż is-60 % ta' l-ispejjeż totali eliġibbli għall-organizzazzjoni u l-implimentazzjoni proposti mill-applikant li jingħażel għal kull premju annwali
. 

Is-sostenn Komunitarju se jingħata bil-kondizzjoni li l-proċeduri amministrattivi u finanzjarji jitlestew kif xieraq.
L-ammonti msemmija f'dan id-dokument huma soġġetti għar-rilaxx mill-awtorità baġitarja ta' l-approprjazzjonijiet meħtieġa. 

Il-Kummissjoni Ewropea tirriserva d-dritt li ma tqassamx il-fondi kollha disponibbli. 

5. L-organizzazzjonijiet Eliġibbli
Is-sejħa segwenti hija miftuħa għall-organizzazzjonijiet tal-liġi pubblika jew privata li l-attività ewlenija tagħhom tinsab fil-qasam tal-mużika popolari kontemporanja u li jkollhom esperjenza ċertifikata ta' mill-inqas sentejn fl-organizzazzjoni ta' attivitajiet u okkażjonijiet fuq skala Ewropea f'dan il-ġeneru.
L-applikazzjonijiet ta' entitajiet legali li huma stabbiliti f'wieħed mill-pajjiżi li ġejjin huma eliġibbli:
- is-27 Stat Membru ta' l-Unjoni Ewropea fl-1 ta' Jannar 2007 (l-Awstrija, il-Belġju, il-Bulgarija, Ċipru, ir-Repubblika Ċeka, id-Danimarka, l-Estonja, il-Finlandja, Franza, il-Ġermanja, il-Greċja, l-Ungerija, l-Irlanda, l-Italja, il-Latvja, il-Litwanja, il-Lussemburgu, Malta, l-Olanda, il-Polonja, il-Portugall, ir-Rumanija, ir-Repubblika Slovakka, is-Slovenja, Spanja, l-Iżvezja u r-Renju Unit);
- it-tliet pajjiżi l-oħra taż-ŻEE: in-Norveġja, l-Iżlanda, il-Liechtenstein;
- il-pajjiżi kandidati għall-adeżjoni fl-UE: it-Turkija, il-Kroazja, l-ex Repubblika Jugożlava tal-Maċedonja
- is-Serbja
6. Il-kriterji għall-għoti
Il-proġetti eliġibbli se jiġu valutati fuq il-bażi tal-kriterji li ġejjin:
A.
Il-konformità ma' l-għanijiet tas-sejħa għal proposti (0-8 punti)
· in-natura u s-sostenibilità ta' kolloborazzjonijiet bi sħab mas-settur tal-mużika u esperjenza f'dan il-qasam;
· in-natura u s-sostenibilità ta' mekkaniżmi għall-għażla ta' artisti/gruppi li se jiġu ppremjati l-European Border Breakers Awards, ibbażati fuq kriterji kwantitattivi u l-proċedura deskritta fit-taqsima 2 ta' l-ispeċifikazzjonijiet;
· is-sostenibilità tal-kunċett taċ-ċeremonja għall-għoti tal-premjijiet.
B.
Il-kapaċità ta' mobbilizzazzjoni ta' appoġġ fil-qasam tal-mużika popolari kontemporanja fil-livell Ewropew (0-5 punti)
· evidenza tal-kapaċità ta' l-organizzazzjoni li tinvolvi u timmobilizza b'mod effettiv is-settur Ewropew tal-mużika popolari kontemporanja bħala entità sħiħa (kompożituri, kittieba, mużiċisti, produtturi, distributuri, kritiċi tal-mużika, eċċ). 

C.
Il-ġestjoni tal-proġett (0-5 punti)
· il-kapaċità li jiġu organizzati, ikkoordinati u implimentati l-aspetti varji tal-proċess ta' l-għoti tal-premjijiet, b'mod partikolari l-proċess ta' l-għażla skond l-għanijiet ta' din is-sejħa għal proposti;
· il-kwalità tal-pjan ta' ħidma u tal-pjanifikazzjoni, inklużi l-istrutturi tat-teħid ta' deċiżjonijiet u l-organizzazzjoni ta' kollaborazzjonijiet bi sħab mas-settur tal-mużika popolari kontemporanja Ewropea;
· ir-rilevanza tal-baġit fir-rigward ta' l-attivitajiet ippjanati.
D.
Pjan ta' komunikazzjoni u viżibilità (0-7 punti)
Il-livell ta' viżibilità, it-tixrid u l-isfruttar ta' l-attivitajiet programmati se jiġu vvalutati skond il-kriterji li ġejjin:
· il-kapaċità ta' organizzazzjoni taċ-ċerimonja tal-premijiet f'livell professjonali u promozzjonali;
· il-livell ta' promozzjoni li nkiseb għall-attivitajiet ippjanati b'mod partikolari permezz ta' diversi tipi ta' għodda (websajt, rivisti, fuljetti, gazzetti, radju, televiżjoni, eċċ.) użati biex jagħmlu l-attivitajiet viżibbli f'għajnejn iċ-ċittadini Ewropej kif deskritt fit-taqsima 2 ta' l-ispeċifikazzjonijiet;
· il-livell ta' viżibilità tal-Kummissjoni Ewropea fl-għodda differenti ta' promozzjoni u waqt iċ-ċerimonja ta' l-għoti tal-premjijiet;
· ir-rilevanza u l-kwalità tal-"pjan tal-mezzi tax-xandir" fir-rigward ta' l-attivitajiet ippjanati u l-pubbliku mmirat;
· in-numru ta' persuni li jistgħu jintlaħqu (direttament u indirettament) bl-attivitajiet programmati (pubbliku mmirat, attendenza, għadd ta' parteċipanti, qarrejja, eċċ.).
Il-proġetti se jiġu valutati minn kumitat intern ta' valutazzjoni tal-Kummissjoni Ewropea.  Se tinġabar lista kklassifikata tal-proġetti li rċevew mill-inqas sitt punti għall-kriterju A u mill-inqas 18-il punt bħala total. Il-Kummissjoni se tuża din il-lista meta tiddeċiedi dwar l-attribuzzjoni ta' din l-għotja.
7. Id-dettalji kollha
It-test sħiħ għal din is-sejħa għal proposti u l-formoli ta' l-applikazzjoni huma disponibbli fuq il-websajt li ġejja:
http://ec.europa.eu/culture/index_en.htm
L-applikazzjonijiet iridu jkunu konformi mar-rekwiżiti stipulati fit-test sħiħ u għandhom jitressqu fil-formola pprovduta.
� Id-Deċiżjoni Nru 1855/2006/KE tal-Parlament Ewropew u tal-Kunsill tat-12/12/2006 (ĠU L 372, 27/12/2006).





� L-Artikolu 112 tar-Regolament Finanzjarju.


� l-Artikoli 113, 167 u 172 tar-Regoli ta' Implimentazzjoni.





4

